
ЕҢБЕК ТӘРБИЕСІ – ЖАС ӨСПІРІМ ҰРПАҚҚА ТӘРБИЕ БЕРУДІҢ МАҢЫЗДЫ ҚҰРАМДАС БӨЛІМІ
Балаларды ерте жастан шамасы келетін еңбектің ең қарапайым  түрлеріне үйретудің қажет екенін өз еңбектерінде Н.К.Крупская талай рет атап көрсетті, осы арқылы олар материалдардың қасиеттерімен танысатынын, әр  түрлі аспаптармен жұмыс істеуге дағдылана бастайтынын ескертті.  Еңбек үстінде балалар белсенділік, тапқырлық, қайсарлық, нәтижеге жетуге ынталық көрсетеді, олардың бойынша шама-шарқына қарай ересектерге қолқабыс тигізу ниеті қалыптасады.

Н.К.Крупская балаларды еңбекте біріктіруге ерекше мән берді, «балалардың бірлескен жұмысын ерекше бағалау керек – бұл коллективтік еңбектің бастамасы. Баланың күші осы коллективтік еңбек үстінде әсіресе жақсы өрістейді  деп атап көрсетті» [1].
Сонымен бірге ол педагогтарды баланың мүмкіндіктерін, бала еңбегінің ерекшеліктерін, оның өзіне тән ерекшелігін ойынмен байланысын мұқият ескеруге шақырды.

А.С.Макаренко еңбек тәрбиесі туралы лекцияларында балалардың тұрмыстық еңбегінің қарапайым  түрлерінің маңызды ролін ашып берді, сол еңбектые олардың мінез – құлқына дербестік, жауапкершілік, өзін-өзі ұйымдастыру, мақсат қоюшылық қалыптасатынын  атап көрсетті. Еңбек ете білетін балалар  еңбек бейнетінің қадірін біледі, басқа адамдардың да еңбегін құрметтейді, көмекке зәру кісіні тез байқайды. 

А.С.Макаренко еңбектерінде балалардың еңбегін ұйымдастыру, бірте-бірте оның мазмұнын күрделендіріп, баланың өзін ұйымдастыруда қойылатын талап дәрежесін көтере түсу туралы ұсыныстар айтылады, балалардың семьяда тұрақты еңбек міндеттері болуының, олардың ортақ іске қатысуын маңызы атап көрсетіледі.

Мектепке дейінгі педагогикасы Н.К.Крупская мен А.С.Макаренко негізін қалаған еңбек тәрбиесінің негізгі принциптеріне сүйене отырып, балаларды еңбекте тәрбиелеу проблемаларын талдайды [2].

Мектепке дейінгі балалардың еңбегі ойынмен тығыз байланысты. Бұл өзара байланыс әр түрлі формада көрінеді: ойын ересектердің еңбегін бейнелейді; ойында еңбек іс-әрекеттерінің элементтері көрінеді; еңбек қызметі болашақ ойын үшін істеледі; ойын әрекеттері еңбек процесіне енгізіледі.

Ойындарда ересектердің еңбек әрекеттерін бейнелеу арқылы балалар  олардың еңбегіне дұрыс қарауға дағдыланады; жолаушыларға ұқыпты  қарайды,  түскі тамақтың дәмді болуның қамын  жасайды және т.с.с. Мектепке дейінгі сәбилер бұл ретте нақты еңбек әрекеттерін жасамайды: олар машина жүргізген, тамақ пісірген сияқтанады.

Ересектеу балалардың ойындарында еңбектену қажеттігі: стол басында өзі тамақ ішкен ыдысты  жуу, қуыршақ қызын шомылдыру немесе оның кірленген көйлегін жуу қажеттігі жиілейді. Мұндай ойын балаларды нақты еңбек әрекетіне итермелейді.

Мектепке дейінгі педагогика балаларды  еңбекке  тәрбиелеудің мынадай негізгі міндеттерін бөліп көрсетеді:  ересектердің еңбегімен таныстыру және оған құрметпен қарауға тәрбиелеу; қарапайым  еңбек іскерлігі мен дағдыларына үйрету; еңбекке ықыластылыққа, еңбек сүйгіштікке және дербестікке тәрбиелеу; еңбекті қоғамдық – бағыттау мотивтеріне, ұжымда және ұжым үшін еңбектене білуге тәрбиелеу.

Мектепке дейінгі балалардың ересектер еңбегі туралы білуі олардың  бойында еңбекке дұрыс көзқарас қалыптастыруға үлкен ықпал жасауға  тиіс, бірақ еңбек қызметін танысу балалардың  өздерінің еңбегімен ұштастырылмаса, оның жай формаларды болып  қалуы мүмкін. Тікелей еңбек үстінде балалар еңбек жігерін сезінеді және нәтиже алу үшін сондай жігер жұмсаудың қажет екенін түсінеді, еңбек сүйгіштік дегеніміз ерікті күш-қайратты, қиыншылықтардан қаймықпай, тапсырылған істі ақырына дейін алып  бара білуді қамтитынын сезіне бастайды. 
Балаларда тірі табиғат мүйісінің, бақша мен гүлзардың жай-күйі үшін жауапкершілік артады. Өнім, гүл жинау оларды үлкен қуанышқа бөлейді. Олар  гүлді ата-аналарына сыйға тартады,  бөбектерді өздері өсірген овощпен сыйлайды, венегрет үшін овощтар дайындайды (оларды жуады, тазалайды, ас үйге апарады), топ бөлмелерін гүлдермен безендіреді.

Қол еңбегі – алуан түрлі материалдардан: картоннан, қағаздан, ағаштан, табиғи материалдан (ағаш бүрінен, емес жаңғағынан, сабаннан, ағаш қабығынан , жүгері собығынан, шабдалы сүйегінен), қалдық материалдардан (катушкадан, қораптан), мех, қауырысын, мата қиқымдарын  және т.с.с. пайдалана отырып заттар жасау – балалар бақшасының ересекғтер тобында жүзеге асырылады. Балалар өздеріне қажетті ойыншықтар, ойын  атрибуттарын: қайықтар, машиналар, кәрзеңкелер, үйлер, мебельдер, жануарлар жасайды. Мұндай нәрселер туған-туыстарға, достарға жақсы тарту болуы мүмкін. 
Мектепке дейінгі балалардың балалар бақшасындағы еңбегі негізгі үш формада: тапсырма беру, кезекшілік, коллективтік еңбек іс-әрекеті формаларында ұйымдастырылады.

Тәрбиеші балаларға ұсынылатын жұмыстың маңызын, оларды бірнеше топқа бөлу қажеттігін түсіндіріп, олардың әрқайсысына білгілі  бір тапсырма береді. Ұжымдық еңбектің мазмұнын белгілеген кезде, ол  жұмыстың қай түрі балаларға таныс , қай түрі таныс емес екенін,  оларды қалай бөлісу керек екенін ескереді, балаларға  мына секілді етіп түсіндіреді: «Мына топ құрылыс материалын жуады. Өткен жолы ол текшелерді сүрткен болатын, сондықтан бүгін екінші топпен тапсырма алмасады. Солай еткеніміз еділ болады: балалардың бәрі ең қызық жерде, де, басқа іске үйренетін жерде де жұмыс істейді».

Әрбір топтағы балалардың арасында жұмыс бөлісуге де назар аудару қажет. Сол мақсатпен тәрбиеші былай деп түсіндіреді: «Балалар, сендер қуыршақтарды қайта киіндіруге де, қөйлектерін жууға  да тиіссіңдер. Кім  қуыршақтардың көйлегін шешіп, тазасын киіндіретінін, кім кір жуатынын келісіп алыңдар. Сонда сендердің жұмыс істеулеріне ыңғайлы болады, бір-біріне кедергі жасамайсындар әрі шаруаны да бітіресіңдер». Қажет болған ретте ол мектеп жасына дейінгі балалардың өзара келісіп алуына көмектеседі, бір-біріне жол беруге үйретеді, олардың арасында жанжал  тууының алдын алады.

Жұмысты бөлістіріп болған соң, педагог балалардың жұмыс орнын ұйымдастыруына басшылық  етеді: ойыншықтарды қою үшін текшенің қасына стоды жақындатып қоймандар, анау столға клеенка төсеңдер, өйткені онда кір жуылады деп ақл айтады, барлық жабдықтар бар ма және  олар қолмайлы орналасқан ба, ысоыныы тексереді, балалардың сыртқы   пішініне назар аударады (жеңдері түрілген  бе, алжапқыштары байланған ба).

Балалар бақшасындағы  әрбір топ балалардың еңбегін ұйымдастыру үшін құрал – саймандармен және материалдармен қамтамасыз етіледі. Мәселен,  шаруашылық еңбек үшін алжапқыштар, щеткалар, шылапышндар, подностар қажет; табиғатты еңбек үшін күректер, тырмалар, су құйғыштар керек; қол еңбегінде балалар ара, балға және басқа құрал-саймандар пайдаланады. Әр түрлі материалдар да: егетін және отырғызатын ұрықтар, құстар мен балықтар үшін кем, қарағай бүрлері мен емен жаңғақары, ағаш кесінділері т.т. қажет. Барлық құрал-саймандар жеткілікті мөлшерде, сапасы жақсы және балалардың жасына  сай келетін, сырт пішінді сәнді болуға тиіс; сыу құйғыш ашық түсті, табиғи материал сақталатын қораптың формасы  әдемі, алжапқыштар сәнді болуы керек т.т. – осының бәрі балаларды қуанышқа бөленеді, еңбек  мәдениетінің  қалыптасуына көмектеседі, эстетикалық ляззат береді.

Топ бөлмесі мен участкеде құрал-саймандар пайдалануға ыңғайлы етіп орналастырылады. Мәселен, құрал-саймандарды еңбек түрлеріне қарай біріктірген жөн: табиғат мүйісінде – су құйғыштар, тозандатқыштар,  жануарлар жемі; қол еңбегіне бөлінген бұрышта – аралар,  балғалар; шаруашылық-тұрмыстық еңбек жабдықтары – щеткалар мен қоқыс жинайтын қалақтарды жуынатын бөлмедегі арнаулы текшелерде, ал асхана бойынша кезекшілер жабдықтары буфетке жақындау жайғастыруға болады және т.с.с.

Еңбек әрқашан дене күшін жұмсаумен байланысты болады, ықыласты  зейін қоюды талап етеді, сондықтан сол жастағы балалардың дене күшінің мүмкіндіктері мен психологиялық  ерекшеліктерін ескере отырып, еңбекті мөлшерлеп отыру қажет. Еңбекті мөлшерлеу деп оның ұзақтығы,  көлемі, қиындығы, шаршататын салмақ күшін анықтау айтылады. 3-4  жастағы балалар 10-15 минут, 6-7 жастағы  балалар 20-30 минут бойына жұмыс атқара алады. Еңбектің неғұрлым күш түсетін түрлері – қар күреу, жер қазу – мектеп жасына дейінгі балалардың хал-жайын айрықша мұқият бақылауды талап етеді. Оларды бақылай отырып тәрбиеші шаршаудың  сыртқы  белгілерінің пайда болуына: ентігуіне, жиі-жиі тұрып қалуына, бетінің қызарғанына, терлеуіне назар аударады. Мұндай жағдайда баланы басқа іс-әрекетке ауыстырады. Шамадан тыс күш түсірмеу үшін әрбір 10-15 минут сайын іс-әрекетті алмастырып тұруды ұсынуға болады: бірі – жер  қазса, екінші – оны тырмамен қопсытады немесе бірі қар күресе, екіншісі оны шанаға салып, келешек құрылысқа арналған орынға алып барады.
Еңбек үшін гигиеналық жағдай туғызуға қамқорлық жасай отырып, тәрбиеші оның балалар денсаулығына теріс әсер ету мүмкіндігінің алдын алады. Мәселен, ықыласты зейін қоюд талап ететін жұмыс (түйме  қадау, кітап желімдеу) жеткілікті жарық бар жерде орындалуға тиіс. Педагог балалардың ұзақ уақыт позада (бүгіліп, жүресінен т.с.с.) отырып жұмыс істемеуін қадағалайды. Үйдің ішін үнемі желдетіп, ауасын тазартып тұруды қамтамасыз ету керек. Ауада істелген еңбек өте-мөте пайдалы.

Балалар ықыласпен істеген еңбектің тәрбиелік мәні артады. Бұл көбінесе мектепке дейінгі мекеме мен семьядағы еңбек атмосферасына  байланысты болады.

Осыған байланысты ересектер мен балалардың бірлескен еңбегімен ұйымдастырудың зор маңызы бар. Тәрбиешінің, күтушінің, өзіне жақын кісілердің бірінің қасында тұрып  жұмыс істеген бала өзін керекті де пайдалы істе көмекшімін  деп кезінеді. Егер ересек адам бірлескен еңбек процесінде істеліп жатқан жұмыстың маңызын түсіндіріп, іске өзінің оң қарайтынына білдіріп, өз шеберлікпен, тәуір қарқынмен жұмыс істесе, тіптен жақсы.

Балалар еңбегінің мазмұны топ үшін, бүкіл балалар бақшасы үшін  маңызды болуға тиіс. Сонда оған көзқарас та неғұрлым жауапты болады. 

Еңбек жүйелі сипатта болса және оған барлық балалар қатысса,  тәрбие құралына айналады. Әрбір бала әр түрлі тапсырмаларды мейлінше жиі орындап тұруға, кезекші болуға, коллективтік еңбекке қатысуға тиіс. Сондықтан балалардың еңбек қызметін жоспарлап, бір жасқа дейін  тиіс. Сондықтан  балалардың еңбек қызметін жоспарлап, бір жасқа дейін және жастан  жасқа өткен сайын тәрбиелік міндеттерді бірте-бірте қиындата беру, мектепке дейінгі балаларды еңбекке тәрбиелеу жөніндегі жұмысқа талдау жасап, баға беріп отыру қажет.

Ата-аналар балаларды еңбекке тәрбиелеу жөнінде балалар бақшасымен бірлесіп жұмыс жүргізудің қажеттілігін түсінетін болуына жету маңызды. Тәрбиеші ата-аналарға балалар еңбегін ұйымдастырғанда  олардың да мектепке дейінгі мекемеде қойылатын талаптарды ұстауын  ұсынады. Баланың жасы мен мүмкіндігін ескере отырып, оны  өзіне-өзі қызмет көрсетуге үйрету керек, оның өзі істеуге тиіс және істей алатын нәрсені ол үшін істеп бермеу керек. Педагог баланы ересектер еңбегіне (үйінді жинаған, өсімдіктер мен ануарларды  күткен, тамақ дайындаған кезде және т.б.) қатыстырудың пайдалы екенін ашып береді; мектепке дейінгі ересек балалар белгілі бір тұрақты міндеттер атқаруға: стол жасауға, өсімдіктерді суаруға, кіші інілер мен қарындастарын күтуге  көмектесіп, өз ойыншықтарын тәртіпке келтіруге, почта жәшігінен газеттер әкелуге, есік  ашуға, телефонға баруға т.т. тиіс екенін түсіндіреді. Педагог ата-аналарға өзін - өзі қызмет көрсету жөніндегі еңбектің тәрбиелік зор маңызы бар екенін ұғындырады, қажетті дағдыларды, шеберліктерді, әдеттерді қалыптастыру әдістерін түсіндіреді. Ол балаларға: тамақтанған соң ыдыстарды ас үйге апару, қажетті затты әперіп жіберу, ұсақ-түйек көрмелер пайдаланады. Ата-аналар үшін әдебиеттер, отбасындағы еңбек тәрбиесінің ең үздік тәжірибесі туралы тәрбиешілердің мақалалары іріктеп алынады.

